
                                                                                                                           PRIJEDLOG

Na osnovu člana 24. stav 1. tačka c) Ustava Tuzlanskog kantona („Službene novine Tuzlansko-podrinjskog kantona “, broj: 7/97 i 3/99 i „Službene novine Tuzlanskog kantona“, broj: 13/99, 10/00, 14/02, 6/04 i 10/04), na prijedlog Vlade Tulanskog kantona, Skupština Tuzlanskog kantona, na sjednici održanoj__________, d o n o s i 

ZAKON O  DOPUNI
ZAKONA O ORUŽJU I MUNICIJI

Član 1.

   U Zakonu o oružju i municiji („Službene novine Tuzlanskog kantona“, broj: 17/15),  u članu 79. dodaje se novi stav (1), koji glasi:

   „(1) Lica koja u trenutku stupanja na snagu ovog Zakona imaju oružni list za držanje i nošenje oružja izdat od nadležnog organa u Bosni i Hercegovini, po propisima koji su bili na snazi prije stupanja na snagu Zakona o nabavljanju, držanju i nošenju oružja i municije („Službene novine Tuzlanskog kantona“, broj: 11/08, 14/09, 11/11 i 17/03), dužna su podnijeti zahtjev za izdavanje oružnog lista u skladu sa ovim Zakonom, najkasnije do 31.12.2017.godine.

   Dosadašnji stav 1. postaje stav (2).

Član 2.

   Ovaj Zakon stupa na snagu narednog dana od dana objavljivanja u „Službenim novinama Tuzlanskog kantona“.

O B R A Z L O Ž E NJ E

I – PRAVNI OSNOV

Pravni osnov za donošenje  Zakona o izmjenama i dopunama Zakona o oružju i municiji, sadržan je u odredbi člana 24. stav 1. tačka c) Ustava Tuzlanskog kantona („Službene novine TPK 7/97 i 3/99 i „Službene novine TK“ broj: 13/99 i 10/00), kojim je utvrđeno da Skupština Kantona, pored ostalih nadležnosti, donosi zakone, neophodne za izvršavanje funkcija Kantona.

II RAZLOZI ZA DONOŠENJE

Zakon o oružju i municiji Tuzlanskog kantona („Sl. novine TK“, broj: 17/15), stupio je na snagu 08.1.2016.godine.

Građani- legalni posjednici oružja bili su u obavezi izvršiti zamjenu starih oružnih listova i iste uskladiti sa Zakonom o nabavljanju, držanju i nošenju oružja i municije Tuzlanskog kantona („Službene novine TK“, broj: 11/08, 14/09, 04/10, 11/11 i 17/13), do 31.12.2015.godine.

Zakonom o oružju i municiji Tuzlanskog kantona („Službene novine TK“, broj: 17/15), Ministarstvu unutrašnjih poslova, odnosno nadležnim policijskim upravama, obratio se veći broj građana sa zahtjevom za zamjenu oružnih listova, sa obrazloženjem da nisu bili u mogućnosti izvršiti zamjenu do zakonom propisanog roka – 31.12.2015.godine. 

Takođe, obratio se i određen broj lovačkih udruženja sa identičnim zahtjevom i prijedlogom da se istima omogući zamjena starih oružnih listova poslije isteka roka – 31.12.2015.godine.

Razmatrajući primljene zahtjeve građana poslije stupanja na snagu Zakona o oružju i municiji, kao i dopise kojim se traži produženje roka za zamjenu starih oružnih listova, dostavljenih od strane lovačkih organizacija, ukazala se potreba da se izvrši izmjena i dopuna Zakona o oružju i municiji („Službene novine TK“, broj: 17/15), kojom bi se udovoljilo zahjtevima građana i produžio rok za zamjenu starih oružnih listova u trajanju od dvije godine, tačnije do 31.12.2017.godine, s tim da se u izmjeni decidno propiše (odredba) da, poslije 31.12.2017.godine, rok za zamjenu oružnih listova  se neće  produžavati.

Predlažemo da se prijedlog  Zakona o dopuni Zakona o oružju i municiji  razmatra po skraćenom postupku, obzirom da se ne radi o obimnom i složenom Zakonu.








PREDLAGAČ

VLADA TUZLANSKOG KANTONA
